
Umorea eta kritika parodian.- Ohi bezala, Okendo plazan egindako parodiak itxi zuen Santa Ana eguna. Umorea eta kritika ez ziren falta izan, eta hain-
bat gai landu ziren: Udalbatzarreko aulki berriak, kiroldegi berriaren egitasmoa, Gipuzkoako Foru Aldundiak Zubietan eraiki nahi duen errauste planta, herrian telebis-
ta saio bat grabatu nahi zela-eta tronista eta pretendienteen saltsa... Herritarrek ez zuten hutsik egin eta lepo bete zen plaza; gogotik gozatu zuten aktoreek 
oholtzaratutako esketxekin. Horrenbeste gozatu ez zutenak aurtengo akusatuak izan dira. Epaiketa gogor baten ostean, basajaunek sutan erreak izatera kondenatu 
zituzten. Parodia hasi aurretik, Solanotarrek omenaldia jaso zuten, “belaunaldi desberdinek pilota sustatzeko egindako lanagatik”. Mari Karmen Ormazabalek egin 
zituen aurkezle lanak, eta Unai Muñoak bertso berezia abestu zien omenduei. Okendo plazan elkartu eta antzezteari ekin baino lehen, aktoreek afari-legea egin zuten 
Intza elkartean, menu goxoa dastatuz. Ondoren, desfilean atera ziren herriko kaleetan barrena. Parodiak amaiera biribila eman zion Santa Ana egunari. 

3 Sare

Gaixo dauden 
presoen egoera 
hurbilduz
Herriko Sarek Hartu Trena 
ekimenaren baitan, gaixo 
dauden presoen egoera eza-
gutzera emateko, gaitz kroni-
koak dituzten herritarrak 
bildu ditu euren egoera espe-
txean irudikatzeko. Hiru 
herritarrek argi dute mediku 
zaintza guztiez gain, familia 
eta lagunen babesa beharrez-
koa dela aurrera egiteko.

Txintxarri oporretara doa. 
Abuztuan ez da aldizkaririk 

izango zuen etxeetan.
Irailean berriro ere zuekin 

izango gaituzue. 
Oporren osteko lehen zenbakia 
irailaren 8an izango da. Joan 

motorrak berotzen Euskararen 
9. Maratoia gertu dago eta.

Jaiotzak
• Hugo eta Danel Martinez 
Campos, uztailaren 5ean.
• Katixa Iparragirre Tolosa uztailaren 10ean.

Heriotzak
• Francisca Dominguez Cruz, 
uztailaren 25ean, 86 urte zituela.

• Gontzal Rivas Lacosta, uztailaren 24an, 
60 urte zituela.
• Mª Cristina Larequi Diaz,  uztailaren 21n, 
85 urte zituela.
• Avelino Iglesias Perez, uztailaren 21n, 
81 urte zituela.
• Toño Rodriguez Cuñado, uztailaren 19an, 
61 urte zituela.
• Petronilo Herrero Herrero, uztailaren 17an, 
92 urte zituela.

EGUNEKOAK: 09:00-22:00

Asteazkena, 27 
De Miguel, Kale Nagusia 32	 943 371151

Osteguna, 28
Lasa, Kale Nagusia 42 atzea	 943 361774

Ostirala, 29
Gil, Kale Nagusia 24	 943 361529

Larunbata, 30
Gandarias-Uribe, I. de Loyola 9 	 943 019521

Igandea, 31
Gandarias-Uribe, I. de Loyola 9 	 943 019521

Astelehena, 01
Acha-Orbea, Hipodromo et. 6	 943 363549

Asteartea, 02
Urbistondo, San Frantzisko 1	 943 366567

Asteazkena, 03
Gandarias-Uribe, I. de Loyola 9 	 943 019521

Osteguna, 04
Orue, Jaizkibel plaza 2	 943 362652

Ostirala, 05
De Miguel, Kale Nagusia 32	 943 371151

Larunbata, 06
Orue, Jaizkibel plaza 2	 943 362652

Igandea, 07
Orue, Jaizkibel plaza 2	 943 362652

Astelehena, 08
Lasa, Kale Nagusia 42 atzea	 943 361774

Asteartea, 09
Gil, Kale Nagusia 24	 943 361529

Asteazkena, 10
Acha-Orbea, Hipodromo et. 6	 943 363549

Osteguna, 11
Urbistondo, San Frantzisko 1	 943 366567

Ostirala, 12
Gandarias-Uribe, I. de Loyola 9 	 943 019521

Farmazia Goardiak

GAUEKOA: 22:00-09:00, egunero
Echeveste Elosegi, Elkano 9  
Hernani, Tel.: 943 552087

 Zorion agurrak Heriotzak Jaiotzak

Higiezinen Eskaintza 
• Etxea salgai Buenos Aires aldapan. Harrema-
netarako telf.: 617 085 803
• Apartamentua alokatzen da Hendaian abuz-
tuan, garaje marrarekin. Miren, 669 426 399.
• BMko parkinean garaje bat alokatzen dut. 18 
metro karratu ditu eta sarreratik gertu dago. 
943 362 632 edo 648 200 811.
• Txalet dotorea alokatzen dut Huelvan, El 
Nuevo Portil herrian. Luxuzko urbanizazioan 
hondartzatik oso hurbil. 2 gela komun kon-
pletoarekin, sukalde, egomgela-jangela eta 
terraza handia. 2 igerileku, padel pista eta 
garajea. Hamabostaldia udan. 943 376 115.

Lan-eskaria
• Pertsona eskaintzen da garbiketa lanak egin, 

umeak zaindu edota taberna-zerbitzari gisa 
aritzeko. 600 721 157.
• Pertsona nagusiak eta umeak zaintzeko, 
etxeko lanak egiteko astean zehar, jai egun eta 
asteburuetan... edozertarako prest. Orduka 
lan egiteko prest. 943 404 015/606 661 048.
• Interna, externa modura edo orduka lan 
egiteko prest nago. Garbiketan edo pertsona 
adinduen zaintzan. 671 763 558, Lidia.
• Udan umeak zaintzeko prest nago. 660 138 
038.

Salerosketa
• Gazteentzako logela eta terrazarentzako bal-
dosa esterior salmentan. 654167077 (Eneko)
• Jaunartzetako bi jantzi saltzen ditut. Bata 
marinel jantzi urdina da, bestea marfil zuri 

kolorekoa. Biak 100 eurotan eta bakoitza 50 
euro. 673 381 470.

Bestelakoak
• Euskara, ingelesa edo latina irakasten dut, 
zure etxean bertan. Eskolak indartzeko ere 
prest. Ekonomikoa. 600 766 068.

Azoka txikia

Osasun Zentroa	   	 943 007960
DYA	   	 943 464622
Gurutze Gorria	   	 943 363953
Udaltzainak	   	 943 362442
Ertzaintza	   	 943 288888
SOS Deiak	   		  112

Larrialdi telefonoak

Txintxarrik ez du bere gain hartuko iritzi-artikuluetan edota irakurleen gutunetan adierazitakoaren erantzukizunik. 

Eneko
Zorionak maitia!!!!! 9 
urte dagoeneko! Ze 
handia egiten ari zaren 
gizontxo! Maite zaitu-
gu!! Aita,Ama eta Maren

Erregistroa	    	 943 371629
Euskarako Zerbitzua 	    	 943 376184
Kiroldegia	    	 943 376182
Kulturetxea	   	  943 376181
Gizarte Zerbitzuak	    	 943 376179
KIUB	    	 943 361605
Udal euskaltegia	    	 943 361621
Muntteri AEK	    	 943 372863

Udalaren telefonoak

Ambar
Zorionak Printzesa, 
egun polita pasa deza-
zula espero dugu, 
dagoeneko 12!!! Mila 
muxu.

Malen eta Izar
Zorionak preziosak!!! Mila muxu familiaren par-
tez, disfrutatu zuen 10. eta 4. urtebetetzean eta 
bizi pozik!

Oihane
ZORIONAK bihotza!!! 
Muxu eta besarkada 
haundi bat zure 8.urte-
betetzean.

Oier
Zorionak maitia zure 
9garren urtebetetzean, 
zure famili osoaren 
partetik!!! Muxu poto-
lo bat.

Maider Azurmendi, Nerea 
Eizagirre, Maddi Noriega, Iñigo 

Gonzalez.
txintxarri@txintxarri.eus
Publizitatea: Arantxi Zulaika
publizitatea@ttakun.eus                     

Laguntzaileak:
Unai Muñoa, Gorka Lasa,        
Ane Labaka, Mailu Arruti,       

Alex
Zorionak zure 9 garren 
urtebetetzean. Muxu 
handi bat zure familia 
osoaren partetik.

Izaro
Zorionak bihotza. 
Ondo pasa eguna eta 
besarkada bat urte 
bakoitzeko!!

Aiur
Zorionak maitia, bi urte 
dira zure irribarreak 
pozten gaituena. Maite 
zaitugu, aita, ama eta 
Katixa...bi muxu potolo

Haritz
Zorionak txapelduna 
zure 3. urtebete-
tzean!!! Muxu pila 
familiaren partetik. 
Asko maite zaitugu!



Kultur Kale Zikloa progra-
maren baitan, larunba-

tean eskaini zen bigarren 
musika emanaldia. Donos-
tiako Jazzaldiarekin bat egin-
da, Igor Letona Jazz Quartet 
taldea aritu zen Zumaburu 
auzoko Andapa kalean.

I l u n t z e k o  2 0 : 0 0 e t a n 
eman zioten hasiera musika-
riek kontzertuari eta Jazz 
estiloko doinuekin goxatu 
zuten giro goibela. Nahikoa 
publiko gerturatu zen ema-
naldia entzun eta gozatu 
asmoz eta gitarra, saxofoi, 

kontrabaxu eta bateriaren 
laguntzaz, kontzertu bikaina 
eskaini zien laukoteak ikus-
leei. Kultur ekitaldiak erdigu-
netik ateratzeko asmoz jarri 
du martxan Udalak 'Kultur 
Kale Zikloa' aurtengo udaran 
ere. 

Hiru herritar bildu zituen 
herriko Sarek gaixota-
sun kroniko batekin 

bizitzearen zailtasunak kalean 
zeintzuk diren azaldu eta 
espetxean izan daitekeenaz 
gogoeta egitera gonbidatuz. 
Hirurek argi dute euren gaixo-
tasunarekin espetxean egotea 
“oso oso zaila litzatekeela”. 
Euren egunerokoan oinarrituz, 
“gaixo dauden presoak kalean 
beharko luketela” diote. 

Carlos Salvadorrek 1 mota-
ko diabetesa du. Intsulinaz gain, 
beti glukosa neurtzeko makina 
ibiltzen du gainean. “Lan egin 
eta bizitza nahiko arrunta egin 
dezakedala iruditu arren, asko 
zaindu behar dut elikadura, ari-
keta fisikoa egin eta noski, gai-
xotasunak hainbeste gaitz sor 
ditzakeenez, mediku ezberdi-
netara joan behar dut kontrolak 
egitera”. Hipogluzemia gluko-
saren beherakadak eragiten du 
eta “kalean egonda beti erama-
ten dut azukrea edo zerbait 
jateko” horrek glukosa igoera 
azkar bat eragin eta berriz ere 
kontrolpean jartzen dio gorpu-

tza. “Hipogluzemia bat eman 
eta inor inguruan edota jateko-
rik izan ezean, lau ordu pasata, 
koman edota hiltzeko arriskua 
dago”. Hau dela eta “oso 
garrantzitsua da eskura izatea 
beti beharrezkoak dituzun 
medikazio eta baliabide guz-
tiak”.

Josefi Iribarrenek berriz, 
Artritis reumatoidea du eta 
honen ondorioz, biriketako 
fibrosia. Ezinezkoa du ibiltzea 
arnasa hartzeko laguntza behar 
duelako. Egunero 15 orduz oxi-
genoa jarri behar du. Horretaz 
gain, krisiak izaten ditu eta, 
horren ondorioz, egun batzue-
tan bere egoera asko kaskar-
tzen da. “Gaitzarekin bizitzen 
ikasi dut, laguntza daukat 
etxean eta kalera irteteko 
motortxoa ere. Zailtasun fisiko 
asko ditut eta besoetan ere 
indarrik ez izatean, oso depen-
dientea naiz. Min handiak ditu-
danean ohean besterik ezin dut 
egon medikazio askorekin”.  

Rafael Artetxek berriz, 
prostatako minbiziaren dara-
matza lau urte borrokan. 
Horretaz gain, diabetikoa da. 
Zaintza anitzak behar dituen 

arren, etxekoen laguntzaz 
bizitzen ikasi du. “Kimiotera-
pia saioen ostean, etxean ere 
gaizki daramazu, botata egon 
nahi baina kimioak eraginda 
beherakoa, botagura… egu-
nak behar izan ditut gorputza-
ri buelta emateko. Ez dut 
pentsatu nahi espetxean nola 
bizi daitekeen hau”.

Familiaren babesa
Hirurentzat garrantzitsuena 
ingurukoen babesa eta lagun-
tza dira, mediku zaintzez 

ga in .  “Espe txean  bes te 
batzuen menpe zaudela irudi-
tzen zait eta ezin zara gaitza-
ren ondorioetara aurreratu 
adibidez. Baliabide guztiak 
eskura ditugu guk eta hala ere 
batzuetan ez dira nahikoak”. 
“Elikadura zaintzeko beste 
batzuek menu berezia onartu 
behar eta egin, ariketa fisikoa 
egiteko denbora eta espazio 
muga, medikura joatean, 
lotuta eta poliziaren aurrean, 
larrialdi baten aurrean zer 
egin dezakete?”. 

Kondena bikoitza
Gaitza beraren kontrola eta 
zaintzaz gain, argi dute fun-
tsezkoa dela familia: “Gaitz 
hauei aurre egiteko edota 
hauekin bizitzen ikasteko 
familiakoak gertu izatea oina-
rrizkoa da. Zaintzeaz gain, 
maitasuna eta bizitzen jarrai-
tzeko arrazoiak ematen dizki-
zu te ,  bes te la  momentu 
askotan etsitzeko tentazioa 
pasatzen zaio norberari buru-
tik. Behingoz minekin amai-
tzeko nahia dago. Espetxean 
egonda, oinarri horren faltan 
eta aurretik urte luzeetako 
kondena izanda, ez dut pen-
tsatu nahi zer pasa dakiokeen 
burutik presoari. Kondena 
bikoitza da gaixo dagoen pre-
soarentzat”. 

Hiruentzat gaixotasun kro-
nikoak dituzten presoak 
ka lean beharko luke te . 
“Hauek kontrolpean izateko 
hamaika modu daudela esan-
go nuke, baina espetxean 
ezin dira gaixo egon, etxeko 
berotasunean behar dute gai-
tzarekin bizitzen ikasteko eta 
gaitzak sor ditzakeen arazoei 
aurre egiteko”. 

Medikuen etengabeko 
kontrola eta edozein zalan-
tzaren aurrean telefonoz edo 
bertaratuta dena argitzeko 
lasaitasunak ere bizi kalitatea 
hobetzen laguntzen duela 
diote: “Espetxean sor daite-
keen ezinegonak gaitza bera-
ren ondorioak oker ditzakeela 
argi dago”.

Artetxe, Salvador eta Iribarren solasaldiaren ostean.

Espetxean gaixotasunarekin bizitzea

Herriko Sare espetxean gaixo dauden presoen egoera salatu 
eta eskubideen trena zabalduz hainbat ekitaldi egiten dabil. 
Lasarte-Oriako Ibon Fernandez Iradiren kasua da horietako 
bat. Herritarrak esklerosi anizkoitza du eta ekainaren 22an 
kasazio auzitegiak erabaki zuen bere egoera berriz aztertzea. 
Bere gaixotasuna espetxearekin inkonpatiblea izan daitekee-
la aztertu nahi da. 

Herriko Sarek gaixotasun kronikoak dituzten herritarren testigantzak jaso ditu gogoeta sustatzeko

Sare

Jazz erritmoko larunbata, Zumaburun

Lasarte-Oriako Udalak Hiri-
dunak estudioarekin elkar-

lanean abian jarri  duen 
'Euritan ere jolasean!' parte 
hartze prozesuak aurrera 
darrai. Udaletxe berriko arku-
peetan 8 paneletako erakuske-
ta jarri dute.

Panelak uda osoan zehar 
egongo dira Udaletxe berriko 
arkupeetan ikusgai eta irailetik 
aurrera egingo diren tailerren 
aurrekari dira. Era honetara, 
formakuntza txikia jasoko dute 
herritarrek, “tailerretara ikus-
pegi orokor batekin iristeko”.

Azterketak
Lehen paneletan Lasarte-O-
riako ikastetxeetan egindako 
lana eta eskolatuak dauden 7 
urte azpiko haurren gurasoei 
egindako inkesten emaitzak 
ikusi daitezke. Guztira 300 
bat haur eta 140 bat gurasok 
parte hartu dute.

Bestetik, Lasarte-Oriako 
auzoetako analisia ere egiten 
da. Auzoetan dauden zerbi-
tzuak, eremu estaliak, jolas 
eremuak eta Hiridunak estu-
dioaren ustez estali daitez-
keen hainbat eremu ikusiko 
dituzte herritarrek.

Azkenik, haurrek parkee-
tan aurrera eraman ahal 
dituzten jolas moten analisi 
txikia egiten da.

H i r idunak  e s tud ioko 
kideek jakitera eman dutenez 
herriko parkeetan kartelak 
jarri dituzte erakusketaren 
berri emanaz. Tailerrak has-
tean, ikastetxe eta herriko 
hainbat udal eraikuntzetan 
ere horrelako kartelak jarriko 
direla aurreratu dute.

Hori guztiaz gain, euritan-
jolasean@gmail.com helbide 
elektronikoa jarri dute mar-
txan herritarrek haien iradoki-
zun edo iritzia eman dezaten.

'Euritan ere jolasean!' erakusketa ikusgai



Santa Ana jai giroan
Parodiak ikusmina sortu zuen herritarren artean

Mezatik atera eta hamaiketako herrikoia izan zen Ttakunen eskutik. 

Santa Ana eguneko ospa-
kizunak igandean hasi 
ziren Sendokiren XXXII. 

artisau azokarekin. Jendetza 
pasa zen artisauen lanak ikusi 
eta erostera. Ohi bezala, azo-
karen baitan sukaldari bat 
omendu zen eta kasu honetan 
Andoni Aduriz, Mugaritzeko 
sukaldaria izan zen aitortza 
jaso zuena. Unai Zabalak, 
berak eskuz egindako labana 
eder bat oparitu zion sukalda-
riari; larruzko bilgarri eder 
batean bilduta. 

Adurizek esker oneko 
hitzak izan zituen berarekin 
gogoratu eta omenaldi hau 
egin zioten guztiekin. Aitak 
ez ezik, semeak ere jaso zuen 
oroigarria; eskuz egindako 

eskultura bat oparitu zioten 
gaztetxoari. Omenaldia amai-
tzean, artisau azokan zehar, 
postuak bisitatzen aritu zen 
Aduriz.

Santa Ana eguna
Atzo berr iz ,  Br ig i tar ren 
komentuan egindako mezare-
kin hasi zen eguna. Meza 
bukatzean, hamaiketakoa egi-
teko aukera izan zuten berta-
ratutakoek eta eguerdiko 
kanpaiak jotzearekin batera, 
Erketzeko kideek Karkabaren 
aurrean agurra dantzatu 
zuten. Ondoren, arin-arina 
eta fandangoa ere eskaini 
zituzten. 

Arratsaldeko hitzordua 
pala partidak izan ziren. 3. 

postua izan zen jokoan lehe-
nengo eta Begiristain anaiek 
eskuratu zuten. Jarraian final 
handia jokatu zen. Arluzia-
ga-Xenki eta Arteaga-Beñat 
norgehiagoka luzea ikusi ahal 
izan zen. Arluziaga eta Xenki 
19-30 gailendu ziren.

Parodia 
Baina eguneko ekitaldi jende-
tsuena parodia izan zen.  
Aktoreak arratsaldean elkartu 
ziren entsegua egitera. Intza 
elkartean gozo afaldu eta desfi-
lean atera ziren Okendoraino. 

Parodian Solano familiari 
egin zitzaion aitortza herrian 
pilota sustatzeko belaundaldi 
ezberdinek egindako lanaga-
tik. Jarraian, denetariko per-
tsonaiak Raxoi, Jesus Zaballos 
Alkatea... Panamako paperak, 
udal batzar aretoko aulki 
berriak, Erraustegia edota 
herriko kirol instalazioen 
egoeraren inguruan aritu 
ziren pentsonaiak umorez. 
Akusatuak sutara kondenatu 
zituzten ohi bezala. 

Santa Ana eguneko lehen hitzordua herritar askorentzat meza izan zen.

Santa Ana azokan herritarrek lekua izan zuten.

Goizetik ikusmina sortu zuten artisauen lanek.

Erketzeko kideek eguerdiko kanpai hotsekin batera dantzatu zuten agurra Santa Ana Karkabaren aurrean.

Andoni Aduriz sukaldaria omendu zuen aurten Sendoki elkarteak, esker onez jaso zuen laban berezia.

4-5 erreportajea

Santa Ana eguneko ospakizunak igandean hasi ziren azoka 
bereziarekin. Atzo mezarekin hasi ziren ekintzak eta paro-
diak itxi zuen ospakizun egitaraua. Herritar andana gertura-
tu zen Okendora parodiaz gozatzeko. Honetan umorez 
jorratu ziren denetariko gaiak, Panamako paperak, errauste-
gia edota herriko kirol instalazioak besteak beste. 



txintxarri 1335  2016-07-27

Xenki Astiazaran-Iñigo Arluziaga eta Beñat Esnaola-Xabi Arteaga bikoteek ikuskizun ederra eskaini zuten finalean. 

Familia argazkia atera zuten parodiako aktore guztiek, Intza elkarterako bidea hartu aurretik. Bertan bapo afaldu zuten, giro ederrean, eta azken prestaketak egin. Kameren aurrean jartzeko ere denbora izan zuten. 

Intzatik Okendora desfilea egin zuten pertsonaia guztiek tradizioari jarraiki eta Solanotarrei egindako omenaldiarekin hasiera eman zitzaion parodiari.  Jende asko hurbildu zen Okendora. 

Begiristain anaiek lortu dute txapelketako 3. postua.

IÑIGO GONZALEZ

Bi lasarteoriatar Mont 
Blanc-en'. Abentura-film 
batentzat izenburu apro-

posa izan daiteke. Baina ez: 
lerrootan irakur daitekeena ez 
da fikziozkoa, ezta gutxiagorik 
ere. Javi Olazagoitia eta Gorka 
Mateo herritarrek Europako 
Ultra Trail proba entzutetsuena 
burutuko dute abuztu bukae-
ran. Hilaren 26an, ostiralez, 
Chamonix-eko helmugatik 
atera eta 170 kilometroko ibil-
bideari egingo diote aurre. 
Mundu osotik etorritako 2.300 
lasterkarietako bi izango dira.

“Luze” egiten ari zaio itxa-
ronaldia Olazagoitiari: “Urta-
rrila hasieratik daramat topera 
entrenatzen, kilometro asko 
pilatu ditut hanketan; abuztu 
amaieran da proba, eta zertxo-
bait luze egiten da, egia esan, 
baina oso gogotsu nago”. 

Mateo ere “irrikitan”·dago 
Mont Blanceko proba jokatze-
ko, baina era berean ezinegon 
pixka bat ere badu: “Pentsa-
tzen jarri eta zalantza batzuk 
etortzen zaizkit burura: ea 
nahikoa entrenatu dudan, 
nolako eguraldia egingo duen, 
proba bukatuko dudan... baina 
ez dut burua jaten horrekin”.

Buru-jateak eragin ditzake-
te, adibidez, lesioek. Denbo-
raldi honetan bi lasterkariek 
pairatu dituzte. Mateok esku-
muturra bihurritu zuen; Olaza-
goitiak, orkatila. Lehenengoak 
hamabost egun igaro zituen 

entrenatu gabe, eta hilabete 
bigarrenak. Hala ere, biek kilo-
metro mordoa daramatzate 
hanketan pilatuta. Ez entrena-
mendu-saioetan bakarrik: kon-
petitu dute hainbat probatan, 
distantzia ugaritan.

Madril, Cadiz...
Ekaina amaieran Peñalara Ultra 
Trail proba burutu zuen Olaza-
goitiak, Madrilen. “Hori izan 
da hilabeteotan egin dudan las-
terketarik luzeena. 115 kilome-
tro zituen eta 5.500 metroko 
desnibel positibo metatua; 27. 
geratu nintzen. Mont Blance-
koak 55 kilometro gehiago 
ditu, eta mundu bat da hori! 
Horregatik, erreferentzia gisa, 
joan den urtean egin nuen 168 
kilometroko Beasaingo 'Ehun 
Miliak' proba hartuko dut”, 
azaltzen du herritarrak. Peñala-
raz gain, Leitzako 'Euskal 
Herria Mendi Erronka' proban 
–67 kilometro eta 3.700 metro-
ko desnibela– ere hartu zuen 
parte, ekaina hasieran.

Mateo Cadiz aldean izan 
zen martxoan, 'La Sierra del 
Bandolero' izeneko Ultra Traila 
egiten. Proba hori jokatzea 
erabaki zuen, Mont Blance-
koarekin ezaugarri komun 
batzuk dituelako. “Egun eta 
ordu berean hasten dira biak, 
eta distantzia aldetik ere oso 
antzekoak dira”, zehazten du 
lasterkariak. Azkenaldian ez 
du egin distantzia oso luzeko 
probarik, “mentalki fresko” iri-
tsi nahi duelako Alpeetara.

Helburuak
“Xedea da lasterketa bukatzea, 
eta, batez ere, gozatzea. Ikara-
garria izango litzateke 30 ordu 
baino gutxiago behar izatea 
amaitzeko, sekulako proba 
egin dudanaren seinale”, aipa-
tzen du Mateok. “Aurreikus-
pen oso baikorra da hori; 
ezkorra, berriz, 40 orduren 
bueltan ibiltzea. Argi daukada-
na da ez naizela iritsiko proba 
burutzeko dagoen ordu muga-
ra, 46 ordu eta erdira; ez ditut 
bi egun oso pasako mendian”.

Olazagoitiak ere 30 ordu 
baino gutxiagotan geratu nahi-
ko luke kronometroa. “Badakit 
erronka oso zaila dela, baina 
asmo horrekin noa; ikusiko 
dugu zer gertatzen den. Larun-
bat gauean iristea gustatuko 
litzaidake, horrek adieraziko 
lukeelako oso ongi aritu naize-
la, baina uste dut igande goi-
zaldean iritsiko naizela”. 

Ibilbidea eta estrategia
Chamonixeko irteera-lerrotik 
irten, l'Aiguille du Bionnassay 
zeharkatu, Col du Bonhomme 
eta Col de la Seigne igaro 
ostean, Italian sartuko dira las-
terkariak. Valle Veni eta Noire 
de Peuterey pasa, eta Suitzan 
murgilduko dira. Bovine eta 
Tseppes igaro ondotik, hainbat 
paisaje ikusgarri edukiko dituz-
te parez pare: l'Aiguille Verte 
edota Mont Blanc bera. Dene-
ra, 170 kilometro eta 10.000 
metroko desnibel metatua.

Mateoren hitzetan, ibilbi-
dea ez du askorik begiratu, 
oraingoz. “Proba gerturatzen 
joan ahala erreparatuko diot, 
baina ez naiz kilometroz kilo-
metro ikertzen aritzen diren 
horietakoa”. Olazagoitiak dio 
oraindik ez duela sakonki ana-
lizatu ibilbidea, baina lasterke-
tari ekin aurreko egunetan 
perfilak eta desnibelak aterako 
dituela, baita bideoak ikusi 
ere: “Lasterketetan asko lagun-
tzen dit aurre-lan horrek”.

Irteera-lerroan atzean jar-
tzen den horietakoa da Olaza-
goitia. “Nahiago dut lasai ekin 
probari, eta kilometroak aurre-
ra joan ahala intentsitatea han-
ditzen joan; jende askok uzten 
nau atzean hasierako kilome-
troetan, baina ondoren, 90.ean 
edo, berriz ikusten dugu elkar 
askok”. Mateok zehazten du 
ibilbidea ez dela “oso tekni-
koa”, lasterka dezente egin 
daitekeela, eta horrek “mese-
de” egiten diola berari.

Biek argi daukate gauza 
bat: lasterketa ez bukatzeak 
asko atsekabetuko lituzke, 
“bizitzan behin” edukitzen 
baita horrelako aukera bat.

Horrelako proba gogor bat 
bukatzeko fisikoki oso ongi 
prestatuta egon behar da, jaki-
na, baina buruak ere jokatzen 
du paper garrantzitsu bat. 
“Niretzat, %30 fisikoa da eta 
%70 mentala; une oso gogo-
rrak igaroko dituzu lasterketan 
zehar. Horiek iristean, aurre 
egiten jakin behar duzu, eta 
aurrera segi. Niri pasa izan 
zait, adibidez, proban aritu 
bitartean ilusio optiko eta iru-
dipenak edukitzea, nekeaga-
tik”, zehazten du Olazagoitiak.

Abuzturako plangintza
Arestian aipatu legez, herrita-
rren planen artean ez dago 
UTMBa ez bukatzea. Beste 
zenbait aspektu, ordea, ongi 
lotu eta planifikatu behar dira: 
adibidez, egonaldia.

“Dortsala tokatu zitzaidala 
jakin eta ordu t'erdira aloka-
tuta geneukan apartamentua; 
segituan bukatzen dira ostatu 
hartzeko tokiak”, azpimarra-
tzen du Mateok. Proba hasi 
baino bi egun lehenago joan-
go da, bikotearekin eta haren 
gurasoekin. Helmugaratu eta 
gero, astebete gehiago geratu-
ko dira Alpeetan; herritarrak 
apropos hartu ditu oporrak.

Olazagoitia ere familiare-
kin joango da, UTMB hasi 
baino astebete lehenago. 
“Duplex bat alokatu dugu, 
igerileku eta guzti, haurrak 
gustura jolas daitezen”. Egu-
nen batean muga zeharkatu 
eta Suitzara bisitan joan nahi-
ko luke Olazagoitiak: “Ikusiko 
dugu zer egiten dugun, pre-
zioak garestiak baitira oso, eta 
gastuak zaindu behar ditugu”. 
Igandean, proba bukatu eta 
gero egingo dute buelta.

Bidaia, 1.600 kilometrokoa 
da –800 joan eta etorri–. Autoz 
doaz Mateo eta Olazagoitia.

Ilusioa
Bi herritarrei antzematen zaie 
ilusioz gainezka daudela, eta 
abuztu amaiera lehenbailehen 
iristea nahi dutela.

“Lasterkari popularra naiz 
ni, eta argi daukat horrelako 
aukera bat berriz edukitzea 
oso zaila izango dela”, aipa-
tzen du Mateok. Duela bost 
urte ekin zion mendi lasterke-
tak egiteari. Diziplina hori 
“adiktiboa” dela dio.

“Mendian korrika egiten 
hasteak bizitza aldatu zidan; 
inflexio puntu bat izan zen. 
Asfaltoak ematen ez dizkizun 
ezaugarri asko dauzka: natu-
rarekin harreman zuzena, 
bista ikusgarriez gozatzea...
eta, batez ere, lasterkarien 
artean dagoen laguntasuna. 
Jende asko ezagutu dut estatu 
osoan zehar, eta lagun asko 
egin”, dio Olazagoitiak. “Ez 
dut lasterka egiten emaitzari 
erreparatuz; parte hartzaileren 
bat arazoekin ikusten badut, 
geratu eta lagundu egingo 
diot. Postu on bat lortzea guz-
tioi gustatzen zaigu, jakina, 
baina nik lasterka egiten dut 
nire buruari demostratzeko 
gai naizela gisa horretako 
erronka bati aurre egiteko”.

Makina bat erronkari egin 
diote aurre Mateok eta Olaza-
goitiak, baina oraindik ez dute 
elkar ezagutzen. Eta kasualita-
teak zer diren: Mateoren arre-
bak Olazagoitiarekin egiten 
du lan. “Jakin dut elkarrekin 
egiten dutela lan Javik eta nire 
arrebak; ea proba hasi baino 
lehen edo amaieran elkar eza-
gutzeko aukerarik dugun”, dio 
Mateok. Berdin pentsatzen du 
Olazagoitiak: “Ea proba buka-
tu ostean argazkirik ateratzerik 
dugun”. Izan ere, ba ote dago 
herriko bi lasterkarik elkar 
ezagutzeko aitzakia hoberik?

Javi Olazagoitia eta Gorka Mateo herritarrek Ultra Trail Mont Blanc proba ezaguna egingo dute

170 kilometroko ibilbidea, 10.000 metroko desnibel positibo 
metatuarekin. Ez diote nolanahiko proba bati aurre egingo Javi 
Olazagoitia eta Gorka Mateo herritarrek abuztu bukaeran,  
Alpeetan zehar. Erronkari ekiteko hilabete eskas falta denean, 
biekin hitz egin dugu euren sentsazioak gertutik ezagutzeko.

6 kirolak

Bi lasarteoriatar Mont Blanc-en
 M E N D I  L A S T E R K E TA K . - 

Gorka Mateo irrikitan dago UTMB proban aritzeko.            Gorka Mateo

Javi Olazagoitia, Madrilgo Peñalara Ultra Trail proba egiten, ekainean.

Javi Olazagoitia



Lasarte-Oria
Kultura auzoetara
Jaizkibel Plaza
Ostirala, 18:00etan
Lur Usabiagak ipuinak kontatuko ditu.

Jaizkibel Plaza
Larunbata, 11:00etan
Frutak izeneko tailerra egingo da.

Antzerkia
Okendo Plaza
Ostirala, 20:00etan
Deabru Beltzak taldeak 'Su á feu' lana 

ekarriko du Lasarte-Oriara. Kaleko 
dantzan, suan eta erritmoan oinarri-
tzen da 'Su á feu', kalea ikuspuntu 
berri eta fantastiko batetik miatzen du. 
Etorkizunekoak diruditen pertsonai 
bitxi batzuk, kalea hartu eta egunero-
kotasuna munduko toki desberdineta-
ko erritmoekin eta su primitiboarekin 
nahasten dute.

Musika
Tximistarreta Parkea
Larunbata, 20:00etan
Iker Laurobak bakarkako saioa eskaini-
ko du Kultur Kale zikloaren baitan.

Zubieta
Jaiak
Ostirala. Umeen eguna.
10:00etan, haur jolasak.
13:30ean, umeen bazkaria. Bakoitzak 
berea eraman behar du. Postre sorpresa.
16:00etan, antzerkia Kaxkapen.
Ondoren, jolasen jarraipena, txokola-
tada eta buruhandiak.
19:30ean, ur jolasak.
22:30ean, Bertsolariak: Oihana Igua-
ran, Beñat Gaztelumendi, Iker Zubeldia 
eta Aitor Mendiluze. Gai jartzaile: Asier 
Azpiroz.

Larunbata
16:00etan, mus txapelketa.
17:30ean, sukaldaritza proba.
00:00etan, Kontzertuak: Lauroba, 
Gozategi eta Oihan Vega DJa.

Igandea. San Inazio eguna.
09:30ean, meza.
11:00etan, errebote azalpenak.
11:30ean, errebote partidak.
14:00etan, zikiro jatea.
18:00etan, Gorritiren showa.
Ondoren, buruhandiak.
23:30ean, argazki erakustaldia.
00:00etan, jai amaiera Lekittoko Dea-
bruen eskutik.

 

Basaundi bailarako auzotarrek uztailaren 31a, San Inazio 
eguna ospatuko dute. Ekitaldiak larunbata arratsaldean 
hasiko dira. Haur eta helduei zuzendutako ekintzak izango 
dira. Dantza egiteko tartea ere izango da larunbata gau 
aldean.

Agenda
Larunbata eta igandea, Basaundi bailara

San Inazio Jaiez gozatu

Euskal Olinpiadak Landaberri 
ikastolaren 50. urteurrean

Landaberriko 50. urteurreneko ospaki-
zunen artean, irailaren 25ean, igan-
dean zenbait joko antolatu dira. Hauek 
Michelinen egingo dira eta dagoeneko 
izena emateko aukera dago. 

Ikasle-ohien taldeak kurtsoka izango 
dira eta gurasoenak berriz antolatzen 
diren bezala. 10-12ko taldeak nahi 
dira osatu mutil eta neska kopurua 
orekatuta egonda, ahal bada behin-
tzat. Ongi pasatzeko gogoa besterik 
ez da behar. Hauetan izena emateko, 
Landaberri 50 Facebook orrian 
dagoen formularioa bete behar da. 

 
Odol-ateratzea

Odol emaile elkarteak jakitera eman 
duenez, hilabete honetan ez da 
odol-ateratzerik izango.

Abuztuan berriz, herritarrek bi egun 
izango dituzte odola eman ahal izate-
ko, hilabeteko lehen egunean abuztua-
ren 1a astelehenean eta hilabeteko 
azken astelehenean, abuztuaren 29an.

Elkarteko kideek herritarrak gonbi-
datu nahi dituzte egun hauetan arra-
tsaldeko 17:30etik 20:30era Osasun 
Zentrora hurbildu eta odola ematera.

Udako ordutegia kiroldegian
Uztailaren 1etik abuztuaren amaiera 
arte, udako ordutegia egongo da kirol 
instalakuntzetan.

Udako ordutegiaren arabera, aste-
lehenetik ostiralera igerilekua 07:00-
12:30 eta 17:00-21:30 bitartean ire-
kia izango da. Kiroldegia, 7:00-13:00 
eta 17:00-22:00. Sauna: 9:00 - 12:00 
eta 17:00 - 21:00, zerbitzua erabiltze-
ko aldez aurretik -gutxienez ordu 1, 
gehienez 24 ordu- eskatu behar da 
kiroldegiko atarian. 

Larunbatetan eta jai egunetan 
09:00etatik 13:00etara erabili ahalko 
dira instalakuntzak eta igandeetan 
itxita egongo da. Sauna itxita egongo 
da.

Michelingo kirol gunea, berriz, 
astelehenetik ostiralera 10:00-12:30 
eta 17:00-21:00 ordu tarteetan erabi-
li ahalko da. Larunbatetan goizez 
izango da irekia, 09:00-13:00 eta 
igandetan itxita egongo da.

Honetaz gain, uztaileko azken aste 
honetan eta abuztuko lehenean kirol 
instalakuntzak itxita egongo dira. Hau 
da, abuztuaren 8tik aurrera erabili 
ahalko dira instalakuntzak berriro ere.

Herritarren txokoa

Xorroxin Irratiak uztailaren 17an, 
igandean sabotajea pairatu zuen Lega-
ten. 

Urtero bezala, Baztandarren Biltza-
rra egunaren harira, Xorroxin Irratiak 
programa berezia prestatua zuen. Goi-
zeko 11etan hasita, Baztandarren Bil-
tzarra eguneko nondik norakoak 
zuzenean jarraitzen ari zen Xorroxin, 
hala ere, 2 orduz emititzen aritu ondo-
tik, eguerdiko ordu batak aldera, emi-
sioa eten zen, gure uhinak ixildu egin 
ziren. Ezustekoa izan zen, programa 
ezin bukatu gelditu baitziren. 

Legatera hurbildu ziren matxuraren 
arrazoia jakiteko asmoz. Izan ere, 
Legaten dagoen etxolan Xorroxin Irra-
tiaren tresneria dago, antenaz gain. 
Legatera hubilduta, etxolako arginda-
rraren kaxa zabaldu ondotik, sorpresa 
jaso zuten. Fusible bat falta zen. Nor-
baitek fusible bat kendu zuen, ebatsi 
zuen eta ondorioz, argindarrik gabe 
gelditu ziren. Fusible bakar bat kendu 
zuten, nahikoa argindarrik gabe geldi-
tzeko. Ez zuten deus gehiago kendu 
edo ebatsi, ezta gainontzeko fusibleak 
ere. Bat bakarrik. Nahikoa Xorroxin 
Irratiaren emisioa oztopatzeko. 

Jada konpondu du afera Xorroxi-
nek. Kontuak kontu, Baztandarren Bil-
tzarrari buruzko programa ezin bukatu 

gelditu ziren. Xorroxin Irratitik diote-
nez, «sabotai argi eta garbia. Baina 
nork egin du? Zergatik? Eta atzo. Zer-
gatik atzo? Baztandarren Biltzarra egu-
nean, zuzeneko emisioa egiten ari 
ginenean. Kasualitatea da? Xorroxin 
Irratiak gogor salatu nahi du atzo 
jasandako sabotaia. Oztopoak oztopo, 
Xorroxin Irratiak aitzinet segituko du. 
EZ GAITUZUE IXILDUKO ».

Xorroxin Irratia

Xorroxin Irratiari sabotajea

Eskutitza

Zuen oharrak jarri, kexak adierazi edo 
eskutitzak argitaratzeko: 

Geltoki kalea, 4  
943 37 14 48   

txintxarri@txintxarri.eus

Larunbata 
16:30ean, mus txapelketa. 
17:00etan, apar festa.
18:00etan, ezkondu eta ezkogabeen arteko 
futbol partida, frontoi ondoko kantxan. 
19:30ean, patata tortilla lehiaketa (etxean 
egindako tortillak).
20:00etan, DJ saioa.
22:00etan, dantzaldia Ibai Berriak taldearen 
eskutik.
01:00etan, DJ saioa.

Igandea
09:00etan, martxa neurtua egingo da 
Basaundi plazatik abiatuta, Buruntz Azpi 
elkarteak antolatua. 

10:00etan, Buruntz Azpi elkarteak antolatu-
tako, galeper botatzea.
11:00etan, haur jolasak eta buruhandiak 
plazan eta inguruetan. 
11:30ean, meza nagusia egingo da Karmen-
go kaperan.
12:30ean, bote eta toka txapelketak.
14:30ean, Bazkari herrikoia Oriako fron-
toian. Buruntz Azpi elkarteak sukaldatua.
17:00etan, puzgarriak. 
17:30ean, haurrentzako merienda.
19:30ean, jaiari amaiera emateko, batukada 
herrikoia eta Dinbi Danba batukadaren 
saioa. (Zarata egiteko edozer gauza eraman: 
zartaginak, kaxuelak...)



8 elkarrizketa 2016-07-27  txintxarri 1335

“Helburua, nire onena ematea; 
ametsa, urrezko domina”

Iñigo Gonzalez

Pekin, Londres, eta, orain, 
Rio de Janeiro (Brasil). 
Maialen Chourraut pira-

guista hirugarrenez ariko da Joko 
Olinpikoetan. 

Dagoeneko Riora bidean da 
herritarra. Hegazkina hartu du, 
eta bihar iritsiko da. Hamar bat 
entrenamendu saio egin, eta 
abuztuaren 8an hasiko da 
lehian. Ondo bidean, K1 moda-
litateko finalerdia eta finala hila-
ren 11n jokatuko lituzke. 
“Helburua nire onena ematea 
da; ametsa, urrezko domina”, 
zehazten du Maialenek.

Rioko Joko Olinpikoak haste-
ko falta diren ordu, minutu 
eta segundoak gutxitzen joan 
ahala, bertan aritzeko gogoak 
handitzen al doaz?
Bai, irrikitan nago Riora iritsi eta 
Jokoetan murgiltzeko. Bihar iritsi-
ko gara hara. Egia esan, konpeti-
tu aurreko egun horien tentsioa 
sentitzen hasia naiz. Ea lehen-
bailehen iristen diren konpetizio 
egunak.

Pixka bat itxaron beharko 
duzu oraindik...
Abuztuaren 8an jokatuko dut 
lehenengo kanporaketa. Sailka-
tuz gero, hilaren 11 litzateke 
bigarren eta azken konpetizio 
eguna: finalerdietan ariko nintza-
teke aurrena, eta, txartela lortuz 
gero, finalean ondoren.

Egun hori iritsi aurretik, 
hamar bat entrenamendu-saio 
burutuko ditut. Rioko kanaleko 
jaitsierak eta gimnasioko lana 

uztartuko ditut. Entrenamendu 
aste gogorrenak uztaileko lehe-
nengo biak izan ziren; orain, 
apur bat jaitsi dugu erritmoa, 
Riora txisparekin iritsi ahal izate-
ko.

Rion egin dituzu zenbait ego-
naldi, bertako kanalari neu-
rria hartzeko. Zer moduz joan 
dira?
Iazko azaro-abenduan joan 
ginen aurrenekoz; hiru aste igaro 
genituen han. Preolinpikoan 
aritu nintzen lehian orduan, eta 
ez zen gaizki joan, hirugarren 
izan bainintzen. Hala ere, kosta 
zitzaidan kanalari puntua har-
tzea.

Aurtengo apirilekoa izan zen 
bigarren aldia. Sentsazioak 
hobeak izan ziren, eta, maia-
tzean, hirugarren aldiz egon 
ginenean, are hobeak. Beti gerta-
tzen da: saio gehiago egin ahala, 
erosoago sentitzen zara. Bihartik 
aurrera ere konfiantza irabazteko 
helburuarekin entrenatuko dut, 
jaitsiera luzeak eginez.

Orain, gainera, piragua 
berria daukat, aurrekoa baino 
zertxobait txikiagoa. Berriak dire-
nean, apur bat arinago jaisten 
zara.

Zein helbururekin zoaz Rio 
de Janeirora?
Helburua nire onena ematea da, 
ahalik eta ongien konpetitzea. 
Ametsa, urrezko domina irabaz-
tea. 

Londresko 2012ko Jokoetan 
bezala brontzea irabaztea 
sinatuko zenuke?

Edozein domina irabazita gustu-
ra bueltatuko nintzateke, baina 
ez nuke sinatuko brontzea, nire 
buruari urrea irabazteko aukera 
kenduko niokeelako. Berdin
-berdin joango ote nintzateke 
Joko Olinpiko batzuetara, 
aurrez brontzea irabaztearekin 
aski edukiko banu? Ez dut uste.

Urrea lortzeko lehian zein-
tzuk dituzu arerio nagusi?
Jessica Fox australiarra nabar-
menduko nuke; oso ongi ari da, 
23 urtez azpiko Munduko Txa-
pelketan urrea irabazi berri du 
Polonian. Bestalde, kontuz Ana 
Satila brasildarrarekin. Oso biz-
kor ari da jaisten, nahiz eta 
oraingoz finalak ez zaizkion 
nahi bezala atera. Zeresan han-
dia eman dezakeela uste dut; 
gainera, etxean ariko da.

Beste zenbait piraguista ere 
badira kontuan hartzekoak: 
Katerina Kudejova eta Jana 
Dukatova eslovakiarrak, Corin-
na Kuhnle austriarra, Melanie 
Pfeifer alemaniarra...ez da erra-
za izango. Dena den, ahalik eta 
ongien konpetitzea nire esku 
dago. Ikusiko dugu emaitza 
nolakoa den gero. Orain da 
garaia zirt edo zart egiteko, nire 
kartak jokatzeko.

Lau urteko itxaronaldi eta 
prestaketaren ostean, kale 
edo bale pare bat egunetan 
egin beharrak presionatu egi-
ten al zaitu?
Lau urtean behin izateak egiten 
ditu berezi Joko Olinpikoak; 
horregatik nahi izaten dugu 
denok horietan lehiatzera joan. 
Akats gutxien egiten dituen pira-
guistak poltsikoratuko du urrez-
ko domina. Zentzu horretan, 
badaukat zer hobetua. Batzue-
tan kosta egiten zait erasokorra 
izatea jaitsialdietan; beste 
batzuetan, ordea, erasokorregia 
naiz. Oreka aurkitu behar dut.

Hitz egin dezagun olinpia-
daz, Joko Olinpiko batzueta-
tik besteetara igarotzen den 
lau urteko tarteaz. Londres-
tik Riora bitartekoetan bizitu 
dituzu esperientzia berriak, 
guraso izatea tartean, baina 
Jokoen atarira berdin iristen 
zara: urrea irabazteko auke-
rekin.
Duela lau urte Munduko Ran-
king-ean bigarren iritsi nintzen 
Londresera, eta aurten ere 
postu berean ailegatuko naiz 
Riora. Kuriosoa da datua. 
Duela lau urte urrea irabaztetik 
oso gertu sentitu nintzen, eta 
bihozkada berbera daukat aur-
ten, uste dut aukerak ditudala 
urrea lortzeko. Kanalean eraku-
tsi behar da hori, ordea.

Mamu ugari dabiltza buel-
taka Rioko Jokoen inguruan. 
Loa kentzen al dizute?
Logistikak arduratzen nau ni 
gehien, oso mantsoa baita han 

garraioa. Ezinegon horrek kez-
katzen nau, erlojuari etengabe 
begira egoteak, pentsatuz ea 
garaiz iritsiko garen ala ez 
entrenatu eta konpetitzera. 
Errepideak kolapsatu egiten 
dira, eta bi ordu inguru behar 
dira hoteletik kanalera joate-
ko.

Horrekin ez dut esan nahi 
Rioko egoera soziala, pobre-
zia... kezkagarri eta larria ez 
denik. Ez gaude ohituta egoera 
horiek ikustera, eta han egon 
izan garenean oso gogorra egin 
zaigu.

Zika birusari dagokionean, 
ni, pertsonalki, lasai noa. Han 
birusa hartzen badut lasaiegi 
joan naizelako, orduan damu-
tuko naiz. Maiatzean Rion 
egon ginenean, ez genuen 
deus entzun Zikari buruz.

Logistika arazoek eragiten 
dute zuzen-zuzenean konpeti-
zioan, eta esan bezala, faktore 
horrek kezkatzen nau gehien.

Iristear da mundu osoko kirolariek egutegian gorriz markatuta 
daukaten kirol hitzordua: Rio de Janeiroko Joko Olinpikoak. 
Duela lau eta zortzi urte bezala, Lasarte-Oriak ordezkari bat 
edukiko du piraguismoko emakumezkoen K1 modalitatean: 
Maialen Chourraut. Brasilgo hirira abiatu aurretik, herritarrare-
kin hitz egin du Txintxarrik. Urrezko domina du amets. 

Maialen Chourraut Piraguista

Maialen Chourraut herritarrak Rioko Jokoetan hartuko du parte, piraguismoko K1 modalitatean

Maialen Chourraut, ekaineko Seu d'Urgellen jokatutako Munduko Kopako proban.

Canoe La Seu


